17 Disyembre 2007

Undersecretary Vilma L. Labrador

Gumaganap na Tagapangulo

Pambansang Komisyon sa Kultura at Sining

Intramuros, Manila

Mahal na Tagapangulong Labrador :

Isa po akong guro sa wika at alagad ng akademya na nagtataguyod sa pagpapaunlad ng wika Filipino. Ito ang seryosong bokasyon at propesyon na pinili ko dahil sa aking paniniwala at adhikain na isulong ang ating wika at kultura. Nagtuturo ako ng iba’t ibang kursong pangwika  sa Unibersidad ng Pilipinas-Diliman. Hindi matatawaran ninuman ang aking dedikasyon sa pagsulong ng adhikaing pangwika at pangkultura. Mababasa sa aking curriculum vitae ang aking mga nagawa maging ang pagkilala ng iba’t ibang institusyong panlipunan sa aking kakayahan bilang alagad ng sining, wika, at kultura. At higit pa sa mga nabanggit, isa akong marangal at iginagalang na propesor sa aking larangan hindi lamang sa unibersidad kundi maging sa iba’t ibang panig ng bansa.

Dahil dito, mariin kong kinokondena ang paratang  ni G. Ricardo Nolasco, punong komisyoner ng Komisyon sa Wikang Filipino na ang naganap na eleksiyon noong Disyembre 10, 2007 sa NCLT na kung saan ako ay nanalo bilang miyembro ng Execon matapos akong dumaan sa isang masusing pagtatasa ay isang ilegal at fake na gawain. Hindi ko  matatanggap ang paratang niyang ito na binasa ng secretariat sa aming harapan noong Disyembre 10, 2007 matapos ang eleksiyon. Walang hustisyang pagpaparatang ito sa akin bilang isa sa mga nagwagi sa posisyon ng Execon 2007-2010. Kailanman ay hindi ako sumasangkot sa anumang ilegal na gawain. Napakasamang paratang ito sa mga taong tulad ko na nangangalaga ng aking malinis na pangalan. Matapos akong dumaan sa masusing ebalwasyon ng lupon ng NCLT, naniniwala akong may kakayahan akong gampanan ang tungkulin bilang isang indibidwal na may malinaw na credentials. 
Mahal na tagapangulong Labrador, ang liham na ito’y isang pagpapahayag lamang aking saloobing dapat ding bigyang pansin. Dahil dito, naniniwala ako na dapat huwag pakinggan ang paratang ni G. Nolasco.

Maraming Salamat po.

Sumasainyo,

JOVY M. PEREGRINO

Miyembro

Execon 2007-2010 
